
 پێشه‌كى:
مێـــژووى  رویدانێـــن  دناڤبـــه‌را  موكـــوم  په‌یوه‌ندییـــه‌كا 

و فۆلكلـــۆرێ كوردانـــدا هه‌یـــه‌. ســـتران و به‌یـــت و داســـتانێن 

فۆلكلۆریێـــن كـــوردان ب ئاوایێـــن جۆراوجـــۆر ئـــه‌وان رویدانـــان 

هه‌مبێـــز دكه‌ن و نـــه‌وه‌ بۆ نه‌وه‌ ئـــه‌وان ڤه‌دگوهێـــزن و دپارێزن. 

هـــه‌ر چه‌نده‌ كـــو گه‌لـــه‌ك بســـپۆرێن مێژوویـــێ ب چاڤه‌كێ كێم 

بـــه‌رێ خـــۆ دده‌نـــه‌ ئه‌ڤـــان جـــۆره‌ ژێـــده‌ران و پشتبه‌ســـتنێ ل 

ســـه‌ر ناكـــه‌ن، لـــێ ئه‌گه‌ر ئـــه‌م خه‌یـــالا ئه‌ده‌بـــى یا زال ل ســـه‌ر 

ســـه‌ره‌داڤێن  گه‌لـــه‌ك  دشـــێین  ڤه‌ده‌یـــن؛  به‌رهه‌مـــان  ئـــه‌وان 

مێژووییێـــن گرنـــگ د ئـــه‌وان به‌رهه‌مانـــدا ببینیـــن. ئێـــك ژ ئه‌و 

رویدانێـــن مێژووییێـــن مـــه‌زن كـــو كارتێكرنا خۆ ل ســـه‌ر ئه‌دبێ 

فۆلكلۆرییـــێ كـــوردان هه‌بوویـــه‌، شـــه‌ڕێ كـــه‌لا دمدم یـــان خانێ 

له‌پزێریـــن و به‌رخۆدانـــا دیرۆكییـــا كوردانـــه‌ ل هه‌مبه‌ر هێرشـــێن 

ســـه‌فه‌ویان و ئه‌فشـــاریان. ب مخابنیڤـــه‌ وه‌كـــو پێدڤـــى ئـــه‌ڤ 

شـــه‌ڕ و به‌رخۆدانـــه‌ ژ لایـــێ مێژوویه‌ و شـــینوارى و بیناســـازى و 

هونـــه‌رى و ئه‌ده‌بیڤـــه‌ نه‌هاتییـــه‌ به‌رجه‌ســـته‌كرن.گه‌له‌ك كـــه‌س 

هه‌تـــا نۆكـــه‌ ب دروســـتى قه‌بـــاره‌  و ژماره‌یا ئه‌وان شـــه‌ڕان نزانن 

كـــو د ئه‌ڤـــێ كه‌لێـــدا هاتینه‌كـــرن، ئانكـــو وه‌ســـا هزردكـــه‌ن كو 

ب تنـــێ شـــه‌ڕه‌ك ل ئـــه‌وێ كه‌لـــێ هاتییه‌كـــرن، له‌ومـــا ب تنـــێ 

ئـــه‌وى شـــه‌رى ل گه‌ل ده‌قێن فۆلكلـــۆرى به‌راورد دكـــه‌ن و دبێژن 

گه‌لـــه‌ك رویـــدان د ده‌قێـــن فۆلكلۆریـــدا هه‌نـــه‌ كـــو به‌رهه‌مـــێ 

خه‌یـــالا مرۆڤـــێ كـــوردن و چ راســـتى بـــۆ ئـــه‌وان نینـــه‌. 

تـێكه‌لبوونا ڕویـدانێن شـه‌ڕێن دمـدمێ 
ئێــــكێ و دوویـێ و سێـیێ د داسـتانا 
كــه‌لا دمــدم یـا ده‌ڤــه‌را هـــه‌كــاریـانـدا

“هەر چەندە دهێتە زانین کو کوردان شـــەرەك 
ل کـــەلا دمدم کرییە، لێ د ڕاســـتیدا چار شـــەر 
ل چـــار دەمێن جودا ل ئەڤـــێ کەلێ ڕووداینە”

ئـــه‌م نكۆلیـــێ ل هنـــدێ ناكه‌یـــن كـــو گه‌له‌ك رویـــدان و 

دمدمـــێ  كـــه‌لا  داســـتان  فۆلكلۆریێـــن  ده‌قێـــن  د  كه‌ســـایه‌تى 

په‌یوه‌ســـتن ب خه‌یـــالا ئه‌ده‌بـــى و چ راســـتى بـــۆ ئـــه‌وان نینـــه‌، 

لـــێ گه‌لـــه‌ك رویـــدان و لایه‌نێـــن دى ژى هه‌نـــه‌ كو په‌یوه‌ســـتن 

ب شـــه‌ڕێ دمدمـــێ دویێ و ســـێێ، ئانكو ل گـــه‌ل بوورینا ده‌مى 

ته‌ڤلیهه‌ڤبوونـــه‌ك دناڤبـــه‌را رویدانێن ئه‌وان شـــه‌ڕاندا چێبوویه‌ و 

كوردان وه‌كو شـــه‌ڕه‌كى ســـه‌ره‌ده‌رى ل گه‌ل ئه‌وان شـــه‌رأن كرییه‌. 

كه‌واتـــه‌ پیدڤییـــه‌ ئه‌م ده‌قێ فۆلكلۆریێ داســـتانا كـــه‌لا دمدمێ ل 

گـــه‌ل ئـــه‌وان هه‌مى شـــه‌ڕین كـــو ب ناڤـــێ دمدمـــێ هاتینه‌كرن 

بـــه‌راورد بكه‌یـــن، دا بزانین هه‌ر رویدانه‌ك ژ كیژك شـــه‌رێ دمدمێ 

هاتییـــه‌ وه‌رگرتـــن و كیـــژك لایـــه‌ن و رویـــدان به‌رهه‌مـــێ خه‌یالا 

به‌یتبێـــژ و ده‌نگبیّـــژ و داســـتتانبێژێ كوردانه‌.

ل ئه‌ڤێـــرێ ئـــه‌م دێ هه‌ولده‌یـــن ب كورتى باســـێ ئه‌وان 

شـــه‌ڕان بكه‌یـــن كـــو ب ناڤـــێ كـــه‌لا دمدمـــێ هاتینه‌كـــرن. هه‌ر 

چه‌نده‌ كو هه‌ر ســـێ شـــه‌ڕێن ئێكـــێ و دوویێ و ســـێیێ دمدمێ 

دچنـــه‌ چوارچوڤـــێ به‌رگـــرى و به‌رخودانـــا كـــوردان، لـــێ ئه‌م دێ 

باسێ شـــه‌ڕێ چوارێ ژى كه‌ین. پشتى باســـكرنا كورتییا رویدانێن 

ئه‌ڤـــان شـــه‌ڕان، دێ باســـێ ته‌ڤلیهه‌ڤبوونـــا رویدانێـــن ئه‌ڤـــان 

شـــه‌ڕان د داســـتانا كه‌لا دمدێ ئـــه‌وا كو ژ لایێ )یاشـــار كاپلانى(

ڤـــه‌ هاتییـــه‌ نڤیســـین كه‌ین. ئـــه‌ڤ داســـتانه‌ ل ســـه‌ر بنه‌مایێ 

ئـــه‌وان به‌یتان هاتیه‌ نڤیســـین كـــو ده‌ڤه‌را هه‌كاریـــان و بتایبه‌ت 

ده‌نگبێـــژ و به‌یتبێژێـــن جوله‌مێرگـــێ هاتیینـــه‌ گۆتن.

 هه‌ر چوار شه‌ڕێن كه‌لا دمدمێ:
 شـــه‌ڕێ دمدمێ ئێكێ)1018 كـــۆچ  1609-1610ز(، ب 

ســـه‌ركردایه‌تییا ئه‌میرخانێ بردۆســـت:
باشـــترین ژێـــده‌ر كـــو ب درێژى و تێرو ته‌ســـه‌لى باســـێ 

ئه‌ڤـــى شـــه‌ڕى دكـــه‌ت په‌رتـــووكا )تاریـــخ عالـــم ئارای عباســـى( 

یـــا مێژوونڤیســـێ ســـه‌رده‌مێ سه‌فه‌ویان)ئیســـكه‌نده‌رێ به‌گـــێ 

مونشـــى(یه‌. وه‌سا دیاره‌ كو ئیســـكه‌نده‌ر ب خۆ ل ئه‌وێرێ ئاماده‌ 

بوویه‌ و گه‌له‌ك رویدان ب چاڤێن خۆ دیتینه‌. ل ڤێرێ ئه‌م دێ ب 

كورتى باســـێ  ئه‌وان تیبینى ز زانیارییێن ئســـكه‌نده‌ر به‌گى كه‌ین 

یێن كو ڕه‌نگڤه‌دان خۆ د داســـتانا مه‌ یا فۆلكلۆریدا هه‌نه‌:

 هه‌ڤالینییا شاهـ عه‌باسى و خه‌لاتكرنا ئه‌میر خانى:
ده‌ســـتپێكێ  ل  به‌گـــى  ئكســـكه‌نده‌ر  گۆتنـــا  دویـــڤ  ل 

ئه‌میرخانێ برادۆســـت و هه‌ڤپه‌یمانێ شـــاهـ عه‌باســـێ ســـه‌فه‌وى 

بوویـــه‌ و ته‌نانـــه‌ت ژ بـــه‌ر ئـــه‌و قه‌هره‌مانـــى و كارێن بـــۆ ده‌وله‌تا 

ســـه‌فه‌وى كریـــن ژلایێ شـــاهـ عه‌باســـیڤه‌ هاتییـــه‌ خه‌لاتكرن و 

بوویـــه‌ حاكمـــێ ده‌ڤه‌رێن مه‌رگـــه‌وه‌ر و ه‌رگه‌وه‌رێ، لێ وه‌ســـا دیاره‌ 

چه‌نـــد جـــاران ئه‌میرخانى پشـــتا خـــۆ دایـــه‌ شاهــــى و فه‌رمانا 

وى بجهنه‌هینایـــه‌، لێ چوویه‌ ده‌ڤ شاهــــى و داخـــاوازا لێبوورینێ 

كرییـــه‌. ئـــه‌و ژ لایێ شاهــــیڤه‌  هاتییه‌ خه‌لاتكرن، ئانكو شاهــــى 

ده‌ســـته‌كێ زێریـــن بـــۆ ئـــه‌وى دایـــه‌ چێكـــرن و جـــاره‌كا دى ئه‌و 

كرییـــه‌ حاكمـــێ ده‌ڤـــه‌رێ و نازناڤێ خـــان دایه‌ ئـــه‌وى)١(.

 .

“په‌یوه‌ندییـــه‌كا موكوم دناڤبـــه‌را رویدانێن مێـــژووى و فۆلكلۆرێ 
به‌یـــت و داســـتانێن فۆلكلۆریێـــن  كوردانـــدا هه‌یـــه‌. ســـتران و 
كــــــوردان ب ئــــــــاوایێن جــــۆراوجـــــۆر ئه‌وان ڕویدانـــان هه‌مبێز 
دكـــه‌ن و نه‌وه‌ بـــۆ نـــه‌وه‌ ئـــه‌وان ڤـــه‌دگـــوهـــێــــــزن و دپارێزن”

 دوسەیا بەرخوەدانا کەلا دم دم

 ئاڤاكرنا كه‌لا دمدمێ و یاخیبوونا ئه‌میرخانى:
ئه‌میرخانـــى ل ده‌مه‌كى داخوازا ئاڤاكرنا كه‌له‌كێ ژ شاهــــى 

كرییـــه‌ و شاهــــى ده‌لیڤـــا ئاڤاكرنـــا كـــه‌لا دمدمێ دایـــه‌ ئه‌وى لێ 

حاكمـــێ ته‌بریـــزێ ل ئارمانج و مه‌به‌ســـتا ئه‌میرخانـــى ب گومان 

بوویـــه‌، له‌ومـــا ل ژێـــر كاریگه‌رییا ئه‌وى، شاهــــى داخـــوازا راگرتنا 

كارێ ئاڤاكرنـــا كه‌لـــێ كرییـــه‌، لـــێ ئه‌میرخانـــى گوهـــێ خۆنه‌دایه‌ 

ئـــه‌وى و به‌رده‌وام بوویه‌ ســـه‌ر كارێ خۆ. ژبلـــى هندێ ئه‌میرخانى 

پێشـــوازیییا خـــان عه‌بدالـــێ موكـــرى ژى كـــر كـــو ب دوژمنـــێ 

ســـه‌فه‌ویان دهاتـــه‌ نیاســـین و شـــاهـ ل دویـــڤ ئـــه‌وى دگه‌ڕیا. 

ئه‌ڤـــه‌ هه‌مـــى بوونـــه‌ جهـــێ دلگرانییا شـــاهـ عه‌باســـى.

ئـــه‌ڤ چه‌نـــده‌ بـــه‌رده‌وام بوویـــه‌ هه‌تـــا كـــو ئه‌میرخـــان 

فه‌رمانـــه‌كا دى یـــا شاهــــى كـــو به‌شـــداریكرن بـــوو د هێرشـــه‌كا 

ســـه‌فه‌ویاندا ره‌تدكـــه‌ت و هه‌بوونـــا كوردێـــن جه‌لالـــى دكـــه‌ت 

و  قزلبـــاش  دده‌تـــه‌  فه‌رمانـــێ  شـــاهـ  ئێـــدى  له‌ومـــا  مه‌هانـــه‌، 

جه‌لالیـــان كـــو بـــه‌ره‌ف كـــه‌لا دمدمێڤـــه‌ بچن. وه‌ســـا دیـــاره‌ كو 

ئه‌میرخـــان هـــه‌ر ژ ده‌ســـتپێكێ ئاماده‌نه‌بوویـــه‌ خـــۆ راده‌ســـتى 

ئـــه‌وان بكـــه‌ت و هێرشـــكرییه‌ ســـه‌ر ســـوپایێ ســـه‌فه‌ویان. ل 

ده‌ســـتپێكێ ســـه‌فه‌ویان ڤیایه‌ دانوســـتاندنێ ل گه‌ل ئه‌میرخانى 

بكـــه‌ن لێ ئـــه‌وى قه‌بـــوول نه‌كرییه‌، هـــه‌ر ئه‌ڤه‌ ژى بوویـــه‌ ئه‌گه‌ر 

كـــو هێـــز ژ ده‌ڤه‌رێـــن دى یێـــن ئیرانێ بـــه‌ره‌ڤ كـــه‌لا دمدمێڤه‌ 

بچن. پشـــتى كـــو هه‌ولێن )اعتمـــاد الدوله‌(ى بۆ دانوســـتاندنان 

دورپێـــچ كـــرن)٢(.  دهێتـــه‌  دمدمـــێ  ســـه‌رناكه‌ڤیت، كلا 

 موكومى و ئاسێبوونا كه‌لێ و ئاریشا ئاڤێ:
ئســـكه‌نده‌ر مونشـــى باســـێ ئاســـێبوونا جهـــێ كه‌لـــێ و 

هێـــز و موكومییـــا ئـــه‌وێ دكـــه‌ت و دده‌ت دیاركرنا كو كه‌لێ ســـێ 

ژێده‌رێـــن ئاڤـــێ هه‌بووینـــه‌. بـــرك یا حـــه‌وزه‌ك كو ب ئاڤـــا بارنێ 

پـــڕ دبـــوو، بـــووزوق كـــو كونبه‌فـــره‌ك بوویـــه‌ و ســـوولووق كو یێ 

ســـه‌ركى بوویـــه‌. ژێـــده‌رێ ســـوولووقێ كانییه‌ك بوویـــه‌ ل ده‌رڤى 

كه‌لـــێ لێ كانى و رێـــره‌وێ ئاڤێ ب رێكا ســـۆلینه‌كێ ل بن عه‌ردى 

هاتبوونه‌ ڤه‌شـــارتن و ل ســـه‌ر ئـــه‌و جهێ كو ئاڤـــا كانیێ لێ كۆم 

دبـــوو كه‌لـــه‌كا دى هاتبـــوو ئاڤاكـــرن، داكو كـــه‌س نه‌زانیت ئاڤ ژ 

كیڤـــه‌ دهێت. قزلباشـــان ژ لایه‌كییڤه‌ ب كولانا )ســـیبه‌(یان ئانكو 

خه‌نـــده‌كان رابووینـــه‌؛ داكو بگه‌هنـــه‌ دیوارێ كه‌لـــێ و و ژ لایه‌كێ 

ل دور كه‌لـــێ ب كولانـــا ره‌مه‌كییا عه‌ردى رابووینـــه‌ داكو رێكا ئاڤێ 

ببینـــن و ئاڤـــێ ل ســـه‌ر كه‌لێ ببڕن، له‌وما شـــه‌ڕێن گـــران ل هه‌ر 

تو ته‌وه‌ران چێبووینه‌. دیاره‌ ل ئه‌وێ ســـالێ ئاریشـــا هشكه‌سالیێ 

هه‌بوویـــه‌ و ئاڤـــا ســـلوقێ گه‌له‌ك كێـــم بوویه‌، ئاڤا ئـــه‌وێ بركا كو 

بـــۆ كۆمكرنـــا ئاڤا بارانـــێ ژى هاتییه‌ چێكرن، پیـــس و گه‌ماربوویه‌ 

و بكێـــر ڤه‌خارنـــێ نه‌هاییه‌، له‌وما هه‌ر وه‌كو ئســـكه‌نده‌ر مونشـــى 

دبێژیت، ده‌مێ شـــه‌ڕى ڤه‌كێشـــاى، ژبـــه‌ر كێمبوونـــا ئاڤێ، چه‌ند 

جـــاران كۆمـــه‌كا ژن و زارۆك و دانعه‌مـــر ژ كه‌لـــێ ده‌ركه‌فتینـــه‌ و 

خۆ راده‌ســـتێ ســـه‌فه‌ویان كرینـــه‌. قزلبـــاش وه‌ســـا هزردكه‌ن كو 

ئه‌گـــه‌ر ئاڤـــێ ل ســـه‌ر كه‌لـــێ ببـــڕن، ئه‌میرخـــان و هه‌ڤالێن وى 

نه‌شـــێن به‌رده‌وامیـــێ بده‌نـــه‌ به‌رگرییـــا خۆ، له‌وما پشـــتى ســـێ 

هه‌یڤـــان كو نه‌شـــیاین ســـۆلینا نهێنییا ئاڤا ســـوولووقێ ببیننه‌ڤه‌ 

هێرشـــێ دبه‌نـــه‌ ســـه‌ر ســـوولووقێ و وێـــرێ دگرن و ئاڤـــا وێ ل 

ســـه‌ر كه‌لـــێ دبڕن.كـــورد ماوه‌یه‌كـــى به‌رگریـــێ دكـــه‌ن هه‌تـــا كو 

بـــران باریـــن ده‌ســـت پێدكـــه‌ن و وه‌كو دیـــاره‌ بۆ ماوه‌یـــێ چه‌ند 

رۆژان بـــاران بارییـــه‌ و ئه‌و حـــه‌وزا تایبه‌ت ب كۆمكرنـــا ئاڤا بارانێ 

پـــڕ بوویـــه‌ و ئێـــدى پلانـــا بڕینـــا ئاڤـــێ ســـه‌رنه‌گرتییه)٣(‌. 

  گرتنا كه‌لێ ژ لایێ قزلباشانڤه:
 پشـــتى شـــه‌ڕێن دویرودرێـــژ قزلبـــاش نه‌شـــیاینه‌ كه‌لـــێ 

بگرن،له‌ومـــا به‌رده‌وامـــى داینـــه‌ كۆلاناخه‌نده‌كێـــن خـــۆ، هه‌تاكو 

و  كه‌لـــێ  دیـــوارێ  بـــن  گه‌هشـــتینه‌  وان  خه‌نده‌كێـــن  ئێـــدى 

شـــه‌ره‌كێ دژوار دناڤبـــه‌را هـــه‌ر دوو لایه‌نانـــدا رویدایه‌. و پشـــتى 

ماوه‌یه‌كـــێ درێـــژ كـــه‌لا ســـه‌ره‌كى ژى هاتییـــه‌ دورپێـــچ كـــرن و 

پشـــتى دانوســـتاندان، ئه‌میرخان و جه‌نگاوه‌رێن وى ل گه‌ل خان 

عه‌بـــدال موكـــرى ژ كه‌لـــێ ده‌ركه‌فتینه‌ و خۆ راده‌ســـتى قزلباشـــن 

كرینـــه‌. ل ده‌ســـتپێكێ خان عه‌بدال و ئه‌میرخـــان ژ هه‌ڤ هاتینه‌ 

جوداكـــرن و پاشـــى هه‌ولداینـــه‌ ئه‌میرخـــان و هه‌ڤالێـــن وى ژى 

ژ هـــه‌ڤ جودا بكـــه‌ن، لـــێ ده‌مێ خان عه‌بـــدال كه‌ســـایه‌تیه‌كێ 

ناڤـــدارێ ســـه‌فه‌ویان ب ناڤـــێ خه‌لیفـــه‌ى دكوژیـــت، قزابـــاش 

هێرشـــێ دبه‌نه‌ ســـه‌ر ئـــه‌وان و هه‌میان دكوژن. پاشـــى هێرشـــێ 

دبه‌نه‌ ســـه‌ر كه‌لێ و ئه‌وێن ناڤ كه‌لـــێ ژى ماین دكوژن)٤(. 

 شه‌رێ دمدمێ دوویێ:) 1025كۆچى 1616زایینى( 
ب سه‌ركردایه‌تییا )ئولغ بێگ(ى:

ئـــه‌ڤ شـــه‌ره‌ ژى ژ لایـــێ )ئســـكه‌نده‌رێ مونشـــى( ڤـــه‌ 

هاتییه‌ باســـكرن.دیاره‌ پشـــتى كـــو ئه‌میرخانێ برادۆســـت دهێته‌ 

كوشـــتن، ســـه‌فه‌وى ده‌ڤه‌را ژێر ده‌ســـتهه‌لاتا ئه‌وى ئانكـــو ئولكایا 

برادۆســـتان و كـــه‌لا دمدمێ راده‌ســـتى كه‌ســـه‌كى ب ناڤێ )قبان 

خـــان( دكه‌ن و كـــورد ژى به‌رده‌وامیێ دده‌ن خه‌باتـــا خۆ بۆ گرتنا 

كه‌لـــێ. وه‌كـــو ئســـكه‌نده‌ر مونشـــى ڤه‌دگێڕیت، ئێـــك ژ مرۆڤێن 

ئه‌میرخانـــێ برادۆســـت، ب ناڤـــێ )ئولـــغ بێگ( بـــه‌رده‌وام ل دور 

كه‌لـــێ هاتن و چـــوون كرییـــه‌ و ل دویڤ ده‌لیڤه‌كـــێ بوویه‌ داكو 

ده‌ســـتێ خـــۆ دانیته‌ ســـه‌ر كه‌لـــێ. جاره‌كێ كـــو )قبان خـــان( بۆ 

نێچیـــرێ ژ كه‌لـــێ ده‌ردكه‌ڤیت، ئولـــغ بێگ و هاریكارییـــا كوردان، 

دیـــوارێ ســـوولووقێ كـــون دكـــه‌ن و دچنـــه‌ نـــاڤ كه‌لێ.

  هه‌بوونا هه‌ڤژینه‌كا ئه‌میرخانى و هنده‌ك مرۆڤێن 
ئه‌وى ناڤ كه‌لێ:

ل دویــــڤ گــــۆتنا ئـه‌سـكـه‌نــــده‌ر مـــــــونشى هه‌ڤژینه‌كا 

ئه‌میرخانـــى و هنـــده‌ك كوردێـــن ســـه‌رده‌مێ ده‌ســـتهه‌لاتدارییا 

ئه‌میرخانـــى ناڤ كه‌لێ مابـــوون و چاڤیدێرریا ئـــه‌وان دهاته‌كرن.. 

هه‌ر ئه‌وان كه‌ســـان ســـیخۆرى بۆ ئولغ بێگى دكر و ده‌نگوباســـێن 

نـــاڤ كه‌لێ بـــۆ دبرن. هه‌ر چـــه‌وا بیت، ئه‌و شـــیایه‌ ب هاریكارییا 

ئـــه‌وان كـــــــه‌لێ بگریت)٥(. 

  شه‌واتا كه‌لێ:
ئولـــغ بێگ كه‌لێ كونتـــرول دكه‌ت و داخـــازرا هاریكاریێ ژ 

كـــوردان دكه‌ت، لێ ئـــه‌و هێزا بۆ هاریكاریێ دهێـــت، د ڕێكا خۆدا 

تووشـــى هێزێن قزلباشـــان دبن و نه‌شـــێن خـــۆ بگه‌هیننه‌ كه‌لێ 

و ئه‌ڤـــه‌ ب خـــۆ ئێـــك ژ ئه‌گه‌رێـــن ســـه‌ره‌كیێن ســـه‌رنه‌كه‌فتنا 

بزاڤـــا وى بـــوو. ژبلـــى ئه‌ڤـــێ چه‌نـــدێ بـــاس ژ شـــه‌واتا كه‌لـــێ 

ژى دهێته‌كـــرن. دبێـــژن ده‌مـــێ ئولغ بێگـــى بارووتـــا كۆمكرى د 

عومبـــارا كه‌لـــێ ل ســـه‌ر جه‌نگاوه‌رێـــن خـــۆ دابه‌شـــدكر، ئاگر به‌ر 

بوویـــه‌ بارووتـــێ و دد ئه‌نجامدا په‌قینه‌كا مـــه‌زن چێبوویه‌ و ئولغ 

بێـــگ ب خـــۆ ژى بریندار بوویه‌ و له‌شـــێ گه‌لـــه‌ك ژ جه‌نگاوه‌رێن 

وى ســـۆتییه‌. ب ئه‌ڤـــى ره‌نگـــى ئولـــغ بێـــگ و هه‌ڤالێـــن وى 

شـــه‌ڤه‌كێ  له‌ومـــا  به‌رگریـــێ،  بده‌نـــه‌  به‌رده‌وامیـــێ  نه‌شـــیاینه‌ 

ســـویارى هه‌ســـپێن خۆ بووینه‌ و ژ كه‌لـــێ ده‌ركه‌فتینـــه‌ و جاره‌كا 

ســـه‌فه‌ویان)٦(.   ده‌ســـتێ  كه‌فییـــه‌  ده‌مدمـــێ  كـــه‌لا  دى 

 شه‌ڕێ دمدمێ ســـێیێ )پشـــتى 1035كۆچى ئانكو 
)ته‌میرخـــان(ى: ســـه‌ركردایه‌تییا  ب   )1626 پشـــتى 
د په‌رتووكا )عالم ێراى عباســـى(یا )ئسكه‌نده‌رێ مونشى(

دا ب تنێ باســـێ هه‌ر دوو شـــه‌رێن ئێكێ و دوویـــێ كه‌لا دمدمێ 

هاتییه‌كرن، لێ باســـێ شه‌ڕێن دى نه‌كرییه‌. شه‌رێ سێیێ و چوارێ 

دمدمـــێ بـــۆ ســـه‌رده‌مێ هاتنـــا ئه‌فشـــاریان و بهێزكه‌فتتنا ئه‌وان 

ڤه‌دگه‌ڕیـــت. ئه‌ڤ هه‌ر دوو شـــه‌ره‌ د په‌رتووكا )تاریخ افشـــار( و ژ 

لایێ )میرزار رشـــید ادیب الممالك(ڤه‌ هاتیینه‌ باســـكرن.

ب  كه‌ســـه‌ك  ره‌شـــید(ى  )میـــرزا  نڤیســـینا  دویـــڤ  ل 

كۆچـــى   1035 ســـالا  ل  ئه‌فشـــار(  خانـــێ  )كه‌لبعه‌لـــی  ناڤـــێ 

رۆله‌كـــێ مـــه‌زن د شـــكاندنا دورپێچـــا عوســـمانیان ل ســـه‌ر 

كـــه‌لا ســـه‌فه‌ویان ل باژێـــرێ به‌غدایـــێ دبینیـــت. هـــه‌ر ژ بـــه‌ر 

هنـــدێ شـــاهـ ژ كێماســـى و خه‌له‌تیێن وى یێن بـــه‌رى دبووریت 

و بریـــارا خه‌لاتكرنـــا وى دده‌ت. وه‌ك خـــه‌لات هنـــده‌ك عـــه‌ردێ 

چاندنـــى دده‌تـــه‌ ئـــه‌وى. كه‌لبعه‌لـــى خـــان و ئه‌فشـــارییێن گه‌ل 

ئـــه‌وى داخـــوازا ئورومیێ دكـــه‌ن، ئانكـــو دبێژنه‌ شاهــــى كورد چ 

جـــاران یێـــن باوه‌ریـــێ نینـــن و ئه‌گـــه‌ر ئـــه‌م ل ئورومییـــێ بین، 

دێ ســـنووران پارێزیـــن. شـــاهـ پێشـــنیارا وان قه‌بـــوول دكـــه‌ت. 

كه‌لبعه‌لـــى خـــان ل گـــه‌ل هه‌شـــت هـــزار بنه‌مالێن ئه‌فشـــاریان 

قه‌ســـتا ئورمیێ دكـــه‌ن. ئانكو ئارمانجـــا وان ده‌رخســـتنا كوردان 

و ئاكنجیكرنـــا توركێن ئه‌فشـــارى ل جهێ ئـــه‌وان بوویه‌)٧(. 

دیـــــاره‌ تــــه‌مـــیــرخــــــانێ كــــوڕێ ئه‌میرخانێ برادۆســـت 

ئاگه‌هـــدارى پلانـــا وان بوویـــه‌، له‌ومـــا ژمـــاره‌كا زۆر ژ كـــوردان ب 

ســـه‌ركردایه‌تییا ئـــه‌وى چووینه‌ نێزیكـــى باژێرێ ســـه‌لماس و به‌ر 

ســـینگێ ئه‌فشـــاریان گرتینـــه‌ و پشـــتى شـــه‌ره‌كێ دژوار ب ناڤێ 

شـــه‌ڕێ )قه‌راسو( ئه‌فشـــارى ســـه‌ركه‌فتینه‌ و چووینه‌ ناڤ باژێرێ 

ئورومیـــێ و تاخێـــن ئه‌ڤى باژێرى ل ســـه‌ر بنه‌مالێن ئه‌فشـــاریان 

هاتینه‌ دابه‌شـــكرن. دیاره‌ كـــورد ب ئه‌ڤێ چه‌نـــدێ رازى نه‌بووینه‌ 

و هنـــده‌ك شـــه‌رێن دى دژى ئه‌فشـــاریان هاتینه‌كـــرن. ئێـــك ژ 

ئه‌وان شـــه‌ڕان شـــه‌رێ ئه‌نهه‌ره‌ كو ب تۆلڤه‌كرنا شكه‌ســـتا شـــه‌رێ 

قه‌راســـوو دهێته‌ نیاســـین)٨(. 

  ڤه‌دیتنا سۆلینا نهێنییا ئاڤا سوولوقێ و پیسكرنا ئاڤێ:
)میـــرزا ره‌شـــید( دبێژیـــت كـــو پشـــتى ســـاله‌كێ ته‌میر 

خانـــى هێزێـــن خـــۆ كۆمكرینـــه‌ و ده‌ســـهاڤێتییه‌ چالاكیـــان و 

ده‌ســـتێ خۆ دانایه‌ ســـه‌ر كـــه‌لا دمدمـــێ.  ئه‌فشـــارى ب هێزه‌كا 

مـــه‌زن بـــه‌ره‌ڤ كه‌لێڤـــه‌ چووینـــه‌، لـــێ نه‌شـــیانه‌ كه‌لـــێ بگـــرن. 

)كه‌لبه‌علیخـــان(ى ب خـــۆ به‌شـــدارى د شـــه‌ڕیدا كرییـــه‌. ئه‌وان 

ژ لایـــێ رۆژهـــه‌لات و رۆژئاڤایـــێ هێـــرش بیرنـــه‌ ســـه‌ر كه‌لـــێ لێ 

نه‌شـــیاینه‌ كه‌لێ بگـــرن، له‌وما جـــاره‌كا دى ل دویڤ رێـــكا نهێنیا 

ئاڤـــا ســـوولووقێ گه‌ڕیاینـــه‌ و پشـــتى ڤه‌دیتنا ئـــه‌وێ؛ نفتا ره‌ش 

كرینـــه‌ د ئاڤێـــدا و ب ئه‌ڤـــى ره‌نگـــى ئێـــدى ئاڤـــا ســـوولووقێ 

نه‌هاتییـــه‌. ڤه‌خوارنـــێ  بكێـــر  و  نفتـــێ  ژ  بوویـــه‌  پـــڕ 

  خۆكوژییا ژنان:
نــــــه‌مانا ئــــاڤــــــا ڤـــــه‌خوارنێ بوویـــه‌ ئه‌گـــه‌ر كـــو ئێدى 

ته‌میرخانـــى شـــیانا به‌رگریكرنـــێ نه‌مینیـــت و دانوســـتاندنێ ل 

یه‌كـــێ  ئه‌ڤـــێ  داخـــوازا  ئه‌فشـــارى  بكـــه‌ت.  ئه‌فشـــاریان  گـــه‌ل 

دكـــه‌ن كـــو كـــورد هه‌مى كه‌لوپـــه‌ل و چه‌كێـــن خۆ بهێلـــن و بێ 

چـــه‌ك ل كه‌لـــێ ده‌ركه‌ڤـــن. ته‌میرخـــان ب مه‌رجێن ئه‌فشـــاریان 

رازى دبیـــت. ئـــه‌و رویدانـــا كـــو بوویه‌ جهـــێ سه‌رســـوڕمانا میرزا 

ده‌ركه‌ڤـــن،  ژ كه‌لـــێ  بـــه‌رى كـــو كـــورد  رۆژه‌ك  ئـــه‌وه‌  رشـــیدى 

هه‌شـــتێ و شـــه‌ش ژن و كچێـــن كـــوردان خۆ ژ ســـه‌ر بانێ كه‌لێ 

دهاڤێـــژن و خـــۆ دكـــوژن، داكـــو نامیســـا خـــۆ بپارێزن.

زایینى(   1729 )1142كۆچى  چوارێ  دمدمێ  شه‌رێ   
دناڤبه‌را ئه‌فشاریان و عوسمانیاندا:

ل دویـــڤ ڤه‌گێڕانـــا )ڕه‌شـــید میـــرزا(ى ئـــه‌ڤ شـــه‌ره‌ بۆ 

ئه‌وى ده‌مـــى دزڤریت كو هێزێن عوســـمانیان ب ســـه‌ركردایه‌تییا 

یوســـف پاشـــاى باژێـــرێ ئورومیـــێ دگـــرن. مه‌زنـــێ ئه‌فشـــاریان 

دكـــوژن و كـــورێ زى )محمـــد موســـى خـــان(ى دكه‌تـــه‌ مه‌زنێ 

ئه‌فشـــاریان. بـــۆ ماوه‌یه‌كـــى ئورومیـــێ بن ده‌ســـتهه‌لاتا یوســـف 

پاشـــاى دمینیـــت، هه‌تـــا كـــو )نادر شاهــــێ ئه‌فشـــار( پشـــتى 

ســـه‌ركه‌فتنێن مه‌زنێـــن خـــۆ یێـــن ســـه‌ربازى بـــه‌رێ خـــۆ دده‌ته‌ 

ئورومیـــێ. و یوســـف پاشـــا بـــۆ به‌رگریێ بـــه‌رێ خـــۆ دده‌ته‌ كه‌لا 

دمدمـــێ و خۆ ل وێرێ ئاســـێ دكـــه‌ت. نادرشـــاهـ دگه‌هیته‌ كه‌لێ 

و پشـــتى شـــه‌ره‌كێ دژوار كه‌لێ دگریت و یوســـف پاشى دكوژیت 

ده‌ردئێخیـــت. كه‌لـــێ  ئێكجارییـــا  خرابكرنـــا  فه‌رمانـــا  و 

ل ڤێـــرێ بـــۆ مه‌ دیار دبیـــت كو كه‌لا دمدێ ژ ده‌ســـتپێكا 

ســـه‌دێ هه‌ڤـــدێ زایینـــى هه‌تـــا ســـالا 1729 زایینى واتـــه‌ پتر ژ 

ســـه‌د و بیســـت ســـالان هه‌بوویـــه‌ و چه‌ندین شـــه‌ڕێن مه‌زن ل 

ئه‌ڤـــێ كه‌لێ هاتینه‌كـــرن.. نهۆ ئه‌ڤ پرســـیاره‌ به‌رجه‌ســـته‌ دبیت 

كـــو ئایـــا ئه‌و داســـتان یان ســـه‌رهاتییێن كو ب ناڤـــێ دمدم یان 

خانێ لـــه‌پ زێرین دهێنه‌ گۆتـــن ڕویدانێن كیژك شـــه‌رێ دمدمێ 

هه‌مبێـــز دكه‌ن. چێدبیـــت هنده‌ك ژ ئه‌وان پتر رویدانێن شـــه‌ڕێ 

ئیكـــێ بخۆڤـــه‌ بگرن، لـــێ ل گه‌ل هنـــدێ ژى چێدبیت هنده‌ك ژ 

ئـــه‌وان پتر گرنگى دابیته‌ شـــه‌ڕێ دوویێ یان ســـێیێ، لێ ب دیتنا 

مـــه‌ د پڕانییا ئه‌واندا ته‌ڤلیهه‌بوونه‌ك دناڤبه‌را هه‌ر ســـێ شـــه‌ڕێن 

ده‌ســـتپێكێ دهێتـــه‌ دیتـــن، ئانكـــو ب بوورینا ده‌مـــى ده‌نگبێژ و 

به‌یتبێـــژان ئه‌و رویـــدان تێكلیهه‌ڤ كرینه‌ و پڕانییـــا جاران هه‌مى 

رویـــدان و ســـه‌رهاتى داینه‌ بال ئه‌میرخانێ برادۆســـت و شـــه‌ڕێ 

ئێكـــێ یێ كـــه‌لا دمدمێ. ل  ڤێـــرێ ئه‌م دێ داســـتانا كه‌لا دمدم 

یـــان خانـــێ له‌پزێریـــن یا ده‌ڤـــه‌را هه‌كاریـــان وه‌رگرین كـــو ژ لایێ 

ڤه‌كۆله‌ر یاشـــار كاپلانـــى هاتییه‌ كۆمكـــرن و به‌لاڤكرن.

 دوسەیا بەرخوەدانا کەلا دم دم

 ڕه‌نگڤه‌دانا رویدانێن هه‌ر سێ شه‌ڕین كه‌لا دمدمێ 
د داستانا ده‌ڤه‌را هه‌كارییان:

وه‌كـــو یاشـــار كاپلان دده‌تـــه‌ دیاركرن، ئه‌وى ئه‌و داســـتان 

ژ ده‌ڤـــێ ده‌نگبێـــژ و به‌یتبێژێـــن ده‌ڤـــه‌را هه‌كاریـــان ب تایبـــه‌ت 

گوندێـــن جوله‌مێرگـــێ وه‌رگرتییه‌. ئـــه‌و ئاماژه‌یێ دده‌تـــه‌ نێزیكى 

یـــازده‌ ده‌نگبێـــژ و  به‌یتبێـــژان كـــو پشتبه‌ســـتن ل ســـه‌ر ئه‌وان 

كرییه)٩(‌،لـــێ بـــۆ مـــه‌ ناده‌تـــه‌ دیاركرن كو ئـــه‌وى پشتبه‌ســـتن ل 

ســـه‌ر كیـــژك ژ ئـــه‌وان كرییـــه‌، ئانكو مـــرۆڤ وه‌ســـا تێدگه‌هیت 

كـــو ئـــه‌وى پشـــتى گوهدارییا هه‌مـــى ده‌قێـــن به‌رده‌ســـت، ئه‌و 

لێكداینـــه‌ و داســـتانه‌كا ئێكگرتـــى پێشكێشـــكرییه‌، ڤێجـــا ئـــه‌م 

نزانیـــن ئـــه‌ڤ تێكه‌لییـــا رویدانێـــن هـــه‌ر ســـێ شـــه‌ڕان د ئه‌ڤێ 

نموونه‌یێـــدا به‌رهه‌مـــێ خه‌باتـــا ده‌نگبێـــژ و به‌یتبێژانـــه‌ یـــان ژ 

ئه‌نجامـــێ لێكدانـــا ئه‌وان ده‌قـــان چێبوویه‌. هه‌ر چـــه‌وا بیت ئه‌م 

وه‌كـــو داســـتانا خانـــێ له‌پزێریـــن ئانكو كـــه‌لا دمدمـــێ ل ده‌ڤه‌را 

هه‌كاریـــان دێ ســـه‌ره‌ده‌ریێ ل گـــه‌ل ئه‌ڤى ده‌قـــى كه‌ین.

  ڕه‌نگڤه‌دانا رویدانێن شه‌رێ ئێكێ د داستانێدا:
د داســـتانا مـــه‌دا رویدان هه‌نـــه‌ كو خه‌یالینـــه‌ و میناكێن 

ئه‌وان د چیرۆك و داســـتانێن دیێـــن كوردیدا ژى هه‌نه‌، له‌وما ئه‌م 

ب تنێ دێ ل ســـه‌ر ئه‌وان رویدانان راوه‌ســـتین كو په‌یوه‌ســـتن ب 

مێژووییڤه‌: ڕویدانێن 

  هه‌ڤالینییا ئه‌میرخان و شاهـ عه‌باسى:
بـــه‌رى هـــه‌ر تشـــته‌كى ئـــه‌و هه‌ڤالینـــى و نێزیكییـــا كـــو 

دناڤبـــه‌را ئه‌میرخـــان و شـــاهـ عه‌باســـیدا د داســـتانێدا دهێتـــه‌ 

باســـكرن، په‌یوه‌ســـته‌ ب ئـــه‌و په‌یوه‌ندیێـــن بـــاش كـــو دناڤبه‌را 

وان دا هه‌بووینه‌. ئانكو راســـته‌ د داســـتانێدا زێده‌رۆیى د وه‌ســـفا 

هه‌ڤالینییـــا ئـــه‌وان هاتییه‌كرن، لـــێ راســـتییه‌كا مێژوویى بۆ ئه‌و 

په‌یوه‌ندییـــا باشـــا دناڤبـــه‌را ئه‌وانـــدا هه‌یـــه‌ و شـــاهـ عه‌باســـى 

پشتبه‌ســـتنه‌كا زێـــده‌ ل ســـه‌ر ئه‌میرخانـــى كرییه‌.  هه‌ر وه‌ســـا د 

داســـتانێدا وه‌ســـا دهێته‌ باســـكرن كو خانێ له‌پزێرین ســـه‌ره‌ارى 

هنـــدێ كو هه‌ڤالێ شاهــــى بوویه‌ لـــێ بۆ وى وه‌فـــادار نه‌بوویه‌ و 

ڤیایـــه‌ ل بـــن حوكمـــێ وى ده‌ركه‌ڤیت)10(،ئه‌ڤه‌ ژى جـــاره‌كا دى د 

نڤیســـینێن ئه‌ســـكه‌نده‌ر مونشـــیدا خویایه‌، چونكه‌ ئـــه‌و ژى ب 

به‌رده‌وامى باســـێ خیانه‌ت و نافه‌رمانیێـــن خانێ له‌پزێرین دكه‌ت. 

د داســـتانێدا و د رویدانه‌كا خه‌یالیدا ئه‌میرخان ژ به‌ر خاترا شـــاهـ 

عه‌باســـى شـــێره‌كى دكوژیـــت، لـــێ د ئه‌ڤى شـــه‌ریدا ده‌ســـته‌كێ 

وى ژێڤـــه‌ دبیت و شـــاهـ وه‌كو خه‌لات ده‌ســـته‌كێ زێرین بۆ ئه‌وى 

چێدكـــه‌ت. ل دویـــڤ رویدانێـــن مێژوویـــى ژى ئه‌میرخانى د ئه‌و 

شـــه‌رێن كو بـــۆ ســـه‌فه‌ویان كـــرى ده‌ســـته‌كێ خۆ ژ ده‌ســـتدایه‌ 

و شـــاهـ عه‌باســـى ده‌ســـته‌كێ زێریـــن بـــۆ كرییـــه‌ دیارى.

  به‌خشینا پله‌ و پایه‌یان ژ لایێ شاهـ عه‌باسیڤه:
د داســـتانێدا شـــاهـ عه‌بـــاس، خانـــێ له‌پزێریـــن دكـــه‌ت 

شـــێورمه‌ندێ خۆ)11(،ئه‌ڤـــه‌ ژى دوور نینـــه‌ ژ راســـتیێن مێژوویـــى، 

چونكه‌ شـــاهـ عه‌باســـى ژ بـــه‌ر زیره‌كى و مێرخاســـییا ئه‌میرخانى 

ئـــه‌و كرییه‌ حاكمـــێ ده‌ڤه‌را ئورمیـــێ و ئولكایا برادۆســـتان ل بن 

حوكمـــێ وى بوویه‌.

  ئاڤا كرنا كه‌لا دمدمێ و چێكرنا سۆلینا ئاڤێ:
باســـێ هنـــده‌ك ســـه‌رهاتییان ده‌ربـــاره‌ى  د داســـتانێدا 

چه‌وانییـــا ئاڤاكرنـــا كه‌لێ هاتییه‌ كـــرن كو چ راســـتیێن مێژوویى 

بـــۆ نینـــن، ئانكـــو به‌رهه‌مـــێ خه‌یـــالا ئه‌ده‌بینـــه‌، لێ ئه‌و تشـــتێ 

هه‌ڤپشـــك دناڤبه‌را داســـتان و رویدانێن مێژوویدا ئـــه‌وه‌ كو كه‌لا 

دمـــدم كه‌له‌كا موكم و ئاســـێ بوویه‌ و ئه‌میرخـــان ده‌مه‌كێ زۆر ب 

ئاڤاكرنـــا وێڤه‌ مژویل بوویه‌. هه‌ر وه‌ســـا باســـێ هندێ هاتییه‌كرن 

كـــو ئه‌میر خانـــى ژ ســـه‌روكانییا ده‌رڤه‌ى كه‌لێ ب رێكا ســـۆلینان 

ئـــاڤ هینایـــه‌ نـــاڤ كه‌لـــێ. د داســـتانێدا هاتییه‌ كـــو ئه‌میرخانى 

پشـــتى ب دویماهیكهینان كارێ چێكرنا ســـۆلینا نهێنى؛ ســـه‌رێ 

هه‌مـــى كرێـــكاران بڕییـــه‌ و ب تنێ ئێـــك هێلایه‌ ســـاخ دا كه‌س 

جهـــێ ســـۆلینێ نه‌زانیـــت)12(. راســـته‌ كـــو چێدبیت چ راســـتى بۆ 

كوشـــتنا ئه‌ڤـــان كرێـــكاران نه‌بیت، لێ ئه‌ســـكه‌نده‌ر مونشـــى ژى 

داكۆكیـــێ ل ســـه‌ر هندێ دكه‌ت كو كه‌ســـێ جهێ ئه‌ڤێ ســـۆلینێ 

نه‌زانییـــه‌ و ته‌نانـــه‌ت ئه‌وێـــن ژ كه‌لـــێ ژى ده‌ركه‌فتیـــن و خـــۆ 

راده‌ســـتكرین، چ زانیـــارى ل ســـه‌ر نه‌بووینه‌.

  كاره‌كته‌رێ خه‌لیفه‌ى:
د دســـتانێدا كه‌ســـه‌ك ب ناڤـــێ خه‌لیفـــه‌ ل ده‌ڤ شـــاهـ 

تشـــته‌كى  هـــه‌ر  بـــه‌رى  دكـــه‌ت.  خانـــى  نه‌كامییـــا  عه‌باســـى 

كه‌ســـایه‌تییه‌كێ وه‌ســـا د ڕویدانێـــن مێژوویـــدا ژى هه‌یـــه‌، ئـــه‌و 

ژى حاكمـــێ ته‌بریزێیـــه‌، لـــێ ناڤـــێ وى خه‌لیفه‌ نینـــه‌. خه‌لیفه‌ د 

رویدانێـــن مێژوویـــدا ئه‌و كه‌ســـه‌ كو ب ده‌ســـتێ خـــان عه‌بدالى 

هاتییـــه‌ كوشـــتن. د داســـتانێدا ژى خه‌لیفـــه‌ ب ده‌ســـتێ ئه‌وى 

دهێتـــه‌ كوشـــتن. ئانكـــو ســـه‌ره‌راى ئـــه‌و جیاوازیێن كـــو دهێنه‌ 

دیتن، راســـتییه‌كا مێژووى بۆ كه‌ســـه‌كى كو دژى خانى كار دكه‌ت 

و كه‌ســـه‌كێ دى ب ناڤـــێ خه‌لیفـــه‌ى هه‌یـــه)13(‌. 

  هاتنا خان عه‌بدال موكرى:
هـــه‌ر چه‌نـــده‌ هاتنا خـــان عه‌بدالـــێ موكرى بـــۆ ناڤ كه‌لا 

دمدمـــێ ته‌ڤلـــى چیڤانـــۆكان و خه‌یالـــێ بوویـــه‌، لێ هـــه‌ر چه‌وا 

بیـــت د داســـتانێ باســـێ هاتنـــا وى و هاریكارییـــا وى بـــۆ خانێ 

له‌پزێریـــن هاتییه‌كـــرن)14(، ئه‌ڤه‌ ژى راســـتییه‌كا مێژووییه‌.

  بجهنه‌هینانا فه‌رمانا شاهـ عه‌باسى:
د داســـتانێدا ئه‌میرخان ئاماده‌نینه‌ تاجێ شـــاهـ عه‌باسى 

ماچى بكه‌ت، له‌وما شـــاهـ بریارا هێرشـــێ دده‌ت و به‌رێ ســـوپایێ 

خـــۆ دده‌تـــه‌ كه‌لـــێ)15(. ئه‌ڤـــه‌ ژى گه‌لـــه‌ك دوور نینـــه‌ ژ رویدانێن 

مێژوویـــى، ئانكو ئه‌م دشـــێین بێژین ماچینه‌كرنا  تاجێ شاهــــى 

هـــه‌ر دركـــه‌ یـــان كینایه‌تـــه‌ بـــۆ بجهنه‌هینانـــا فه‌رمانێن شـــاهـ 

عه‌باســـى و به‌شـــدارینه‌كرنا ئه‌میرخانى د ســـوپایێ ســـه‌فه‌ویاندا 

كـــو بوویه‌ ئه‌گه‌ر شـــاهـ هێرشـــێ ببه‌ت ســـه‌ر كه‌لێ.

  تۆپبارانكرنا كه‌لێ:
د داســـتانێدا باســـێ تۆپارانكرنا كه‌لێ ژ لایێ هێزێن شـــاهـ 

عه‌باســـى و ســـه‌رنه‌كه‌فتنا هێرشـــێن ده‌ســـتپێكییێن عه‌جه‌مان 

دكـــه‌ت)16(، ئه‌ڤـــه‌ ژ هه‌ر دوور نینـــه‌ ژ ڕوودانێـــن مێژوویى، چونكه‌ 

كـــه‌ل هاتییـــه‌ تۆپبارانكـــرن و ســـه‌فه‌ویان ژ د هێرشَـــن خۆ یێن 

ده‌ســـتپێكێ ســـه‌ركه‌فتن بده‌ســـتتڤه‌نه‌هینایه‌.

  هینانا هێزێ ل باژێرێن دیێن ئیرانێ:
د داســـتانێدا باســـێ هندێ دكه‌ت كو شـــاهـ نه‌چار دبیت 

هێـــزا ســـه‌ربازى ل گه‌لـــه‌ك جهێـــن دی بینیتـــن)17(. ئـــه‌ڤ ژى د 

رویدانێـــن مێژوویـــدا هه‌یه‌ و وه‌كو دیـــاره‌ )اعتمادالدوله‌(ى هێز ژ 

گه‌لـــه‌ك جهێـــن دى یێن ئیرانـــێ هیناینه‌. 

  ئاریشه‌یا ئاڤێ:
د داســـتانێدا باسێ درێژبوونا ده‌مێ دورپێچێ و هه‌ر وه‌سا 

نه‌مـــان و كێمبوونـــا ئه‌رزاقـــى و هه‌ولێـــن قزلباشـــان بـــۆ ڤه‌دیتنا 

ســـۆلینا نهێنى و بڕینا ئاڤێ و هاتنـــا بارانه‌كا زێده‌ هاتییه‌كرن)18( كو 

دیســـان ئه‌ڤـــه‌ ژى د ژێده‌رێـــن مێژووییدا هه‌یه‌ لێ د داســـتانێدا 

باســـكرن. هاتییـــه‌  موباله‌غه‌ڤـــه‌  ئانكـــو  زێده‌رۆیـــى  ب 

  دووماهییا شه‌ڕى:
د داستــانـــــێدا بـــــاسێ ته‌ســـلیمبوونا خانـــێ له‌پزێریـــن 

هاتییه‌كـــرن و وه‌كـــو پیلانـــه‌ك هاتییه‌ نیشـــاندان، ئانكـــو ئه‌وان 

بریاردایه‌ پشـــتى ژ كه‌لـــێ ده‌ردكه‌ڤن، ل بـــن خیڤه‌تێن عه‌جه‌مان 

بـــه‌لاڤ ببـــن، خـــان عه‌بـــدال بچیته‌ بـــن خیڤه‌تـــا خه‌لیفه‌ى و 

ئه‌میرخـــان ب خۆ ژى بچیت شاهــــى بكوژیـــت)19(. ئه‌ڤ رویدانه‌ 

ژ گه‌لـــه‌ك ئالیانڤـــه‌ نێزیكـــى رویدانێن شـــه‌رێ دمدمـــێ ئێكێیه‌. 

به‌رى هه‌ر تشـــته‌كى راســـته‌ كو خـــان عه‌دال چوویـــه‌ بن خیڤه‌تا 

خه‌لیفـــه‌ى و خه‌لیفه‌ ب ده‌ســـتێ ئه‌وى هاتییه‌ كوشـــتن،  ل گه‌ل 

هنـــدێ ژى چ راســـتى بۆ ئاماده‌بوونا شـــاهـ عه‌باســـى ل مه‌یدانا 

شـــه‌ڕى نینه‌، لێ راســـتییه‌ك بۆ دابه‌شـــبوونا هێزێـــن  ئه‌میرخانى 

بـــن خیڤه‌تێن قزلباشـــان هه‌یه‌، چونكه‌ ئســـكه‌نده‌ر مونشـــى ب 

خۆ باســـێ هه‌ولا دابه‌شـــكرنا ئه‌وان بۆ ســـه‌ر خیڤه‌تێن ســـوپایێ 

ســـه‌فه‌ویان دكه‌ت. ئانكـــو هه‌تا ڕاده‌یه‌كـــێ زۆر رویدانێـــن داوییا 

داســـتانێ گه‌له‌ك نێزیكى رویدانێـــن مێژووییه‌.

  ڕویدانێن شه‌رێ دوویێ:
هـــه‌ر چه‌نـــده‌ كو زانیارى یێن مه‌ ل ســـه‌ر شـــه‌رێ دوویێ 

كێمـــن، لـــێ ل دویـــڤ ئه‌و ا كـــو )ئســـكه‌نده‌ر مونشـــى دبێژیت: 

هه‌ڤژینـــه‌كا ئه‌میرخانـــى و هنـــده‌ك مرۆڤێـــن وى د كه‌لێدا ماینه‌، 

ئه‌ڤـــه‌ ژى هه‌تـــا راده‌یه‌كـــێ ل گـــه‌ل ئه‌وا كـــو د ناڤ داســـتانێدا 

دهێتـــه‌ گۆتن دگونجیت. د داســـتانێدا هاتییه‌ كو هه‌مى ژنان خۆ 

كوشـــتییه‌ ژبلى بویكا ئه‌میرخانى، داكو نفشـــێ ئه‌وى بپارێزیت و 

كه‌ســـه‌ك هه‌بیت تـــۆلا ئه‌وى ڤه‌كه‌ت. هه‌ر چه‌نده‌ ئه‌وا ئســـكنده‌ر 

مونشـــى دبێژیت و ئه‌وا د داســـتانێدا هاتییه‌ تا راده‌یه‌كێ جودانه‌، 

لـــێ هـــه‌ر دوو ل ســـه‌ر ئه‌ڤـــێ چه‌نـــدێ رێكه‌فتینه‌ كـــو ئافره‌تێن 

مـــالا ئه‌میـــر خانى پشـــتى داگیركرنـــا كه‌لێ ســـاخ ماینه‌.

دكـــرن،  دهێتـــه‌  شـــه‌واتێ  باســـێ  دوویێـــدا  شـــه‌رێ  د 

ئســـكه‌نده‌ر مونشـــى دبێژیـــت بیـــێ كـــو كـــوردان بڤێـــت ئاگـــر 

به‌ربوویـــه‌ عومبـــارا بارووتتـــێ و گه‌له‌ك كـــورد برینـــدار بووینه‌، لێ 

د داســـتانێدا هاتییـــه‌ كـــو دایـــكا ئه‌میرخانـــى، ده‌مـــێ زانى كه‌ل 

دێ كه‌ڤیتـــه‌ ده‌ســـتێ عه‌جه‌مـــان ئانكو قزلباشـــان ئاگـــر به‌ردایه‌ 

عومبـــارا بارووتـــێ و كه‌ل ژناڤبرییه‌. ئانكـــو چێدبیت ئه‌ڤه‌ ژى هه‌ر 

ئێك ژ رویدانێن شـــه‌ڕێ دوویێ بیت كو ب گۆڕین و ده‌ســـتكاریڤه‌ 

تته‌ڤلـــى رویدانێن شـــه‌ڕێ ئێكـــێ بوویه‌؟

  ڕه‌نگڤه‌دانا ڕویدانێن شه‌رێ دوویێ:
هـــه‌ر چه‌نـــده‌ كـــو زانیارییێن مه‌ ل ســـه‌ر شـــه‌رێ دوویێ 

كێمـــن، لـــێ ل دویڤ ئه‌وا كـــو )ئســـكه‌نده‌ر مونشـــى( دبێژیت، 

ئه‌م دشـــێین باســـێ ڕه‌نگڤه‌دانا ئه‌ڤان ڕویدانـــان بكه‌ین:

  مانا ژنه‌ك ژ مالا ئه‌میرخانى د كه‌لێدا:
د  وى  مرۆڤێـــن  هنـــده‌ك  و  ئه‌میرخانـــى  هه‌ڤژینـــه‌كا 

كه‌لێـــدا ماینـــه‌، ئه‌ڤـــه‌ ژى هه‌تـــا راده‌یه‌كـــێ ل گـــه‌ل ئـــه‌وا كو د 

نـــاڤ داســـتانێدا دهێته‌ گۆتـــن دگونجیت. د داســـتانێدا هاتییه‌ 

كـــو هه‌مـــى ژنـــان خـــۆ كوشـــتییه‌ ژبلـــى بویـــكا ئه‌میرخانـــى، 

داكـــو نفشـــێ ئـــه‌وى بپارێزیـــت و كه‌ســـه‌ك هه‌بیت تـــۆلا ئه‌وى 

ڤه‌كه‌ت)20(.هـــه‌ر چه‌نـــده‌ ئـــه‌وا ئســـكنده‌ر مونشـــى دبێژیـــت و 

ئـــه‌وا د داســـتانێدا هاتییـــه‌ تـــا راده‌یه‌كـــێ جودانـــه‌، لـــێ هـــه‌ر 

دوو ل ســـه‌ر ئه‌ڤـــێ چه‌نـــدێ رێكه‌فتینـــه‌ كـــو ژنـــه‌ك ژ مـــالا 

ئه‌میـــر خانـــى پشـــتى داگیركرنـــا كه‌لـــێ ســـاخ مایـــه‌.

  شه‌واتا كه‌لێ:
د داســـتانێدا هاتییـــه‌ كو دایـــكا ئه‌میرخانـــى، ده‌مێ زانى 

كـــه‌ل دێ كه‌ڤیتـــه‌ ده‌ســـتێ عه‌جه‌مـــان ئانكـــو قزلباشـــان ئاگـــر 

به‌ردایـــه‌ عومبـــارا بارووتـــێ و كـــه‌ل ژناڤبرییه)21(‌.چێدبیت ئه‌ڤه‌ ژى 

هـــه‌ر ئێـــك ژ ڕویدانێـــن شـــه‌ڕێ دوویێ بیـــت كـــو ب گۆهڕین و 

ده‌ســـتكاریڤه‌ ته‌ڤلـــى رویدانێن شـــه‌ڕێ ئێكـــێ بوویه‌. 

  ڕه‌نگه‌دانا ڕویدانێن شه‌رێ سێیێ:
د ئه‌ڤـــێ داســـتانێدا هنـــده‌ك ڕویدانێن شـــه‌رێ ســـێیێ 

دهێنـــه‌ دیتـــن، ئانكو ئـــه‌م دشـــێین ل ســـه‌ربناغه‌یێ به‌راوردكرنا 

رویدانێن شـــه‌ڕێ ئێكێ ل گه‌ل ئه‌ڤێ داســـتانێ، بێژین چ راســـتى 

بـــۆ ئـــه‌وان رویدانـــان نینـــه‌، چونكـــه‌ ئـــه‌و رویـــدان تایبه‌تن ب 

شـــه‌ڕ ســـێیێ و ته‌ڤلـــى رویدانێن شـــه‌ڕێ ئێكـــێ بووینه‌:

  ڤه‌دیتنا سۆلینا نهێنى:
ئێـــك ژ ئه‌ڤـــان رویدانـــان ڤه‌دیتنا ســـۆلینا نهێنییـــا ئاڤا 

ســـوولوقێ و پیســـكرنا ئه‌وێ ئاڤێ ژ لایێ ســـوپایێ قزلباشـــانه‌. د 

داســـتانێدا  پشتى عه‌جه‌م ســـۆلینێ دبیننه‌ڤه‌ گیانه‌وه‌ران دهینن 

و ســـه‌رژێدكه‌ن و خوینـــا وان به‌ردده‌نـــه‌ نـــاڤ ئاڤا ســـۆلینێ و ب 

ئه‌ڤـــى ره‌نگـــى ئاڤ تـــژى خوین دبیـــت و ئێدى بكێـــر ڤه‌خوارنێ 

ناهێت)22(.ئه‌ڤـــه‌ ژى ره‌نگڤه‌دانا رویدانێن شـــه‌ڕێ ســـێیێیه‌، ده‌مێ 

ئـــه‌وێ ســـۆلینێ  ئه‌فشـــارى ب ســـه‌ركردایه‌تییا كه‌لبعه‌لیخانـــى 

په‌یـــدا دكـــه‌ن و نفتا ره‌ش دكه‌نـــه‌ دناڤ ئاڤا ســـۆلینێدا، داكو ب 

كێـــر ڤه‌خوارنـــێ نه‌هێت.

  خۆكوژییا ژنان:
ڕویـــــدانه‌كا دى یــــــا داســتــــــانێ ژى هــــــه‌ر گرێدایه‌ ب 

شـــه‌ڕێ ســـێیێ دمدمـــێ، ئـــه‌و ژى خۆكوژییـــا كچ و ژنێـــن ناڤ 

كه‌لێیـــه‌. د داســـتانێدا ژى وه‌ســـا هاتییـــه‌ كـــو ژن و كـــچ بریـــارا 

خـــۆ كوژیـــێ دده‌ن، هنـــده‌ك ژه‌هـــرێ ڤه‌دخۆن و هنـــده‌ك ژى ل 

ســـه‌ر كه‌لـــێ خـــۆ دهاڤێژنه‌ خـــوارێ)23(. وه‌كـــو دیـــاره‌ و ل دویڤ 

ڤه‌گێرانـــا ئســـكه‌نده‌ر مونشـــى، ل شـــه‌رێ ئێكـــێ یـــێ ده‌مدمێ 

ژن و زارۆك كـــۆم ب كـــۆم ژ كه‌لـــێ ده‌ركه‌فتینـــه‌ و خۆ راده‌ســـتى 

ســـه‌فه‌ویان كریینـــه‌. لـــێ د شـــه‌رێ دمدمێ ســـێیێدا و ل دویڤ 

گۆتنـــا )میـــرزا ره‌شـــید(ى ژن و كچێـــن نـــاڤ كه‌لـــێ ل ســـه‌ر 

بانـــێ كه‌لـــێ خـــۆ هاڤیتینـــه‌ خـــوارێ و خـــۆ كوشـــتینه‌. 

  ئه‌نجام: 
ده‌مێ ئه‌م هه‌ر ســـێ شـــه‌ڕێن ئێكێ و دوویێ و ســـێیێ ل 

گه‌ل ئه‌و داســـتانا كو ل ده‌ڤـــه‌را هه‌كارییـــان دهێته‌گۆتن، به‌راورد 

دكه‌یـــن، دبینین كو گه‌له‌ك ژ رویدانێن داســـتانێ په‌یوه‌ســـتن ب 

راســـتیێن مێژووییێـــن شـــه‌ڕێ دمدمێ ئێكێ، لـــێ ل گه‌ل هندێ 

ژى هنـــده‌ك رویدانێن كاریگه‌ر و گرنگێن داســـتانێ ژى ئه‌ون كو د 

شـــه‌رێ ســـێیێ دمدمێدا رویداینه‌. ژبلى ئه‌ڤان هه‌ر دوو شـــه‌ڕان 

ئاماژه‌یێـــن ره‌نگڤه‌دانـــا رویدانێـــن شـــه‌ڕێ دوویـــێ ژى دهێنـــه‌ 

دیتـــن. كه‌واتـــه‌ چێدبیـــت ل ده‌ســـتپێكێ به‌یتبێـــژ و ده‌نگبێژان 

ب ئاوایـــێ جـــودا باســـێ ئه‌ڤـــان ســـێ شـــه‌ڕان كربیـــت، لـــێ ل 

گـــه‌ل بوورینا ده‌مـــى رویدان تێكه‌لـــى ئێك بووینه‌ و داســـتانه‌ك 

چێكرینـــه‌ كـــو گرنگتریـــن ســـیمایێن به‌رگرییـــا كوردا بـــۆ ماوه‌یێ 

نێزیكـــى ســـه‌دا ســـالان د ئه‌ڤـــێ كه‌لێـــدا به‌رجه‌ســـته‌ دكـــه‌ت. 

چێدبیـــت ئه‌گـــه‌ر دویڤچووونـــا ده‌قێـــن دیێن ئه‌ڤێ داســـتانێ و 

ڤاریانتێـــن وێ ل ده‌ڤه‌رێـــن دى بهێتـــه‌ كـــرن رێژه‌ییـــا ره‌نگڤه‌دانا 

رویدانێـــن ئه‌ڤان شـــه‌ڕان د داســـتانێدا بهێتـــه‌ گۆهڕین.

“د داستــانــێدا بــاسێ ته‌سلیمبوونا خانێ له‌پزێرین 
نیشـــاندان  هاتییـــه‌  پیلانـــه‌ك  وه‌كـــو  و  هاتییه‌كـــرن 
ئانكـــو ئـــه‌وان بریاردایـــه‌ پشـــتى ژ كه‌لـــێ ده‌ردكه‌ڤـــن 
خـــان  ببـــن،  بـــه‌لاڤ  عه‌جه‌مـــان  خیڤه‌تێـــن  بـــن  ل 
عه‌بـــدال بچیته‌ بـــن خیڤه‌تـــا خه‌لیفـــه‌ى و ئه‌میرخان 

ب خـــۆ ژى بچیـــت ســـەرکردەیێ شاهــــى بكوژیـــت”

